
GOUVÈNÈ CUOMO ANONSE PREMYE SERI 18 DOKTÈ AK LÒT FOUNISÈ SÈVIS SANTE KI ENTÈDI POU YO 

ITILIZE SISTÈM ASIRANS OTOMOBIL KI PA KONSIDERE KI MOUN KANTÒ NAN YON AKSIDAN 

 

Aksyon sa rantre nan Inisyativ Administrasyon Cuomo a pou Stope Doktè. Founisè Sèvis Sante, ak Mills 

Medikal Malonèt kap Monte Prim Asirans Otomobil. 

 

Fwod Asirans ki pa Konsidere ki Moun Ki antò Frape Nouyòkè ak Plizyè Santèn Milyon Dola nan Frè 

Asirans ki pa Nesesè 

 

Gouvènè Andrew M. Cuomo te anonse jodi a Administrasyon li a entèdi yon premye seri 18 doktè ak lòt 

founisè sèvis sante faktire sistèm asirans oto ki pa konsidere ki moun kantò New York la nan kad 

envestigasyon pouse Department of Financial Services (DFS) ap fè kounye a. Aksyon sa fè pati inisyativ 

Administrasyon Cuomo a nan tout eta pou stope founisè sèvis sante ak mills medikal Malonèt kap abize 

sistèm asirans ki pa konsidere ki moun kantò, epi koute Nouyòkè plizyè santèn milyon dola nan frè 

asirans ki pa nesesè.  

 

“Vòlè sistèm asirans otomobil Eta a ilegal epi monte frè pou chofè onèt atravè eta a, epi administrasyon 

m lan pa pral pèmèt aksyon sa yo rete san pinisyon,” te deklare Gouvènè Cuomo. “Doktè ak founisè 

sèvis medikal ki fè konplo pou abize sistèm lan fèt pou konnen Eta New York ap veye epi pa pral ezite 

pran aksyon apwopriye pou demantle fwod lè sa rive.”  

 

Benjamin M. Lawsky, Sipèentandan Sèvis Finans, te di konsa, “Fwod asirans otomobil ki pa konsidere ki 

moun kantò ogmante frè pou chak grenn Nouyòkè sou wout la. Dabitid se yon doktè vagabon ki 

prensipal eleman magouy sa yo epi stope yo ka gen yon enpak enpòtan. Envestigasyon nou an ap 

kontinye epi lòt doktè fèt pou panse de fwa sou konsekans yo anvan yo eseye eskwoke sistèm asirans ki 

pa konsidere ki moun kantò a.”  

 

Yon envestigasyon DFS ap fè aktyèlman jwenn prèv yon seri doktè ak lòt founisè sèvis sante kap bay 

viktim aksidan machin tretman yo pa bezwen, faktire konpayi asirans pou tretman ki pa nesesè oubyen 

tretman ki pa te janm bay, epi "lwe” nimewo kat idantite fiskal yo bay pwofan pou pratik medikal ilegal y 

ap fè lè yo voye fo fakti bay konpayi asirans. San doktè ak lòt founisè yo, magouy sa yo pa kapab mache.  

Lane pase, Gouvènè Cuomo te anonse yon inisyativ nan tout eta a pou konbat fwod asiran ki pa 

konsidere ki moun kantò. Nan kad inisyativ sa, DFS te pibliye regleman ki pèmèt li entèdi founisè sèvis 

sante ki angaje nan pratik malonèt ak ilegal oubyen ki pa reponn kesyon Depatman pou yo voye fakti 

bay sistèm ki pa konsidere ki moun kantò a. Aksyon jodi a se premye entèdiksyon an dapre regleman sa. 

DFS ap kolabore ak otorite lapolis sou sa yo ak lòt ka.  

 

Lwa sou asirans san fot la te la pou diminye prim asirans yo, epi pou fè li pi fasil pou moun ki viktim nan 

aksidan yo resevwa tretman medikal, kèlkeswa kimoun ki antò. Anjeneral, konpayi asirans ki pa 

konsidere ki moun kantò peye founisè sèvis sante dirèkteman, yo sipoze yon founisè sèvis sante te bay 

tretman an epi tretman an te nesesè. Sepandan, abi sistèm asirans otomobil ki pa konsidere ki moun 

kantò New York la ede ogmante prim asirans otomobil pou kliyan.  

 

Yon lis doktè ak founisè sèvis sante ki entèdi pou yo faktire sistèm asirans ki pa konsidere ki moun kantò 

a nan kad anons jodi a gen ladann:  

• Ashraf Ashour, P.T. (Brooklyn, NY)  

• Victor Basbus, Doktè (New York, NY)  

• Michael Conrad, Doktè (Staten Island, NY)  

• Anthony D. Cox, Masoterapet (Rochester, NY)  

• Bella Dorman, Sikològ (Brooklyn, NY)  

• Ricardo Galdamez, Doktè. (Flushing, NY)  

• Aron Goldman, Doktè (New York, NY)  

• Chantal Hilaire, Doktè (Rockville Centre, NY)  

• Matthew G. Keschner, D.C. (New York, NY)  

• Gary Leviton, Masoterapet (Valhalla, NY)  

• German Laufer, Doktè (Brooklyn, NY)  

• Dan Steven Lewis, Doktè (Mamaroneck, NY)  

• Stuart Press, Doktè (Mamaroneck, NY)  

• John Prue, Doktè (Staten Island, NY)  

• Alexander Rozenberg, M.D. (Brooklyn, NY)  

• Roman Tabakman, Doktè (New York, NY)  

• Gang Wang, Akipenktiris (Bronx, NY)  

• Pavel Isaakovich Yutsis, Doktè (Brooklyn, NY)  

 

Kristina Baldwin, Vis Prezidan Property Casualty Insurers Association of America, te di konsa, “Inisyativ 

sa pa sèlman ede mete doktè vòlè yo deyò nan sistèm ki pa konsidere ki moun kantò a, sa ki nan benefis 

kliyan yo, men tou kapab vreman dekouraje moun kontinye fè magouy. PCI ta renmen remèsye Gouvènè 

Cuomo ak Sipèentandan Lawsky pou tout travay yo sou kesyon an.” 

 

Envestigasyon DFS la ap kontinye. Tout moun ki gen enfòmason sou yon posiblite magouy fwod asirans 

ki pa konsidere ki moun kantò a dwe kontakte Department of Financial Services yo nan 1-888-FRAUDNY 

(1-888-372-8369). 

